
 
  

 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

                                                                       ᑎᓕᓯᔾᔪᑕᐅᓯᒪᔪᖅ 504: 
ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᖅ 

                                                                       ᐱᓇᓱᐊᕋᓂ 
 

ᐆᑦᑑᕝᕙ 13, 2023  ᒪᒃᐱᖅᑐᒐᖅ 1 10−ᖓᓂᑦ 

ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᖅ 
 
ᐱᔾᔪᑎᖓ 
 

1. ᓇᒥᑐᐃᓐᓇᖅ ᐱᐅᓂᖅᐹᒃᑯᑦ ᐃᓄᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ, 
ᐃᖅᑲᓇᐃᔮᑦᓴᓕᒫᑦ ᒐᕙᒪᒃᑯᓐᓂᑦ ᓄᓇᕗᒻᒥ ᐃᓐᓄᑦᑕᐅᓂᐊᖅᑐᑦ ᐃᖅᑲᓇᐃᔮᑦᓴᕐᒧᑦ 
ᑲᒪᒋᔭᐅᔾᔪᑎᖏᓐᓄᑦ . ᑭᓯᐊᓂ, ᖃᓄᐃᓕᖓᓂᖅᑕᖃᓲᙳᒻᒥᔪᖅ 
ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᕐᒧᑦ ᑕᒪᐃᓐᓂᒃ ᐱᔭᕆᐊᖃᕐᓂᕐᒧᑦ 
ᐱᔾᔪᑎᖃᑦᓯᐊᖅᓱᓂᓪᓗ. ᑐᑭᓯᓇᑦᓯᐊᖅᑐᓂᒃ ᖃᐅᔨᒪᔾᔪᑎᓂᒃ ᐱᔪᖃᕆᐊᖃᖅᐳᖅ 
ᓇᓗᓇᐃᖅᓯᓂᕐᒧᑦ ᐱᓕᕆᔾᔪᓯᖏᑦ ᒪᓕᑦᑕᐅᑦᓯᐊᕋᓗᐊᕐᒪᖔᑕ ᐊᐅᓚᑕᐅᑦᓯᐊᕐᓗᑎᓪᓗ, 
ᓇᓗᓇᐃᔭᖅᑕᐅᑦᓯᐊᖅᓯᒪᔪᓂᑦ ᐱᓕᕆᔾᔪᓯᕐᓂᑦ. 

 
ᑐᑦᓯᕋᐅᑎ 
 

2. ᐅᑯᐊ ᖃᐅᔨᒪᔾᔪᑏᑦ ᐊᑐᖅᑐᑦ ᐱᓕᕆᕝᕕᓕᒫᓄᑦ ᑭᒃᑯᑐᐃᓐᓇᕐᓄᓪᓗ ᑎᒥᐅᔪᓄᑦ 
ᐃᖅᑲᓇᐃᔭᖅᑎᑖᖅᑐᓄᑦ ᑲᒪᒋᔭᖃᕐᓂᕐᒧᑦ ᒪᓕᓪᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᐱᖁᔭᖓᓂᑦ. 

 
ᒪᓕᒋᐊᓖᑦ 
 

3. ᓯᑕᒪᐃᑦ (4) ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᐅᔪᑦ: 
• ᐃᖅᑲᓇᐃᔭᓕᖅᑎᑕᐅᑐᐃᓐᓇᖅᑐᑦ (ᐃᓱᓕᕝᕕᒃᓴᓖᑦ 

ᐃᖅᑲᓇᐃᔮᖃᐃᓐᓇᖅᓂᐊᖅᑐᐃᓪᓘᓐᓃᑦ); 
• ᓅᑕᐅᓯᒪᑲᐃᓐᓇᕐᓂᖅ ᐃᖅᑲᓇᐃᔮᒧᑦ (ᐊᕐᕌᒍᓄᑦ ᐱᖓᓱᓄᑦ 

ᐊᖏᓛᕆᔪᓐᓇᖅᑕᖓ);  
• ᑭᖑᕐᕕᖅᑕᐅᔪᑦ (1-3 ᐊᕐᕌᒍᑦ ᐊᑐᒐᔪᒃᑐᑦ); ᐊᒻᒪᓗ,  
• ᐃᖅᑲᓇᐃᔭᖅᑏᑦ ᐊᑦᑐᖅᑕᐅᔪᑦ ᐃᖅᑲᓇᐃᔭᕈᓐᓃᖅᑎᑕᐅᓂᕐᒧᑦ 

ᐋᖅᑭᒋᐊᖅᑕᐅᓂᕐᒧᓪᓘᓐᓃᑦ. 
 

ᖃᐅᔨᒪᖁᔭᐅᕗᑎᑦ: ᐃᖅᑲᓇᐃᔭᓕᖅᑎᑕᐅᑐᐃᓐᓇᖅᑐᑦ ᒥᓂᔅᑕᐅᖃᑎᒌᓄᑦ 
ᐊᖏᖅᑕᐅᔭᕆᐊᓕᒃ. 
 
ᐃᖅᑲᓇᐃᔭᓕᖅᑎᑕᐅᑐᐃᓐᓇᖅᑐᑦ 
 



 
  

 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

                                                                       ᑎᓕᓯᔾᔪᑕᐅᓯᒪᔪᖅ 504: 

ᐆᑦᑑᕝᕙ 13, 2023  ᒪᒃᐱᖅᑐᒐᖅ 2 10−ᖓᓂᑦ 

4. ᒪᕐᕉᖕᓂᒃ ᐊᔾᔨᒌᙱᑦᑑᖕᓂᒃ ᑎᒃᑯᐊᖅᑕᐅᓯᒪᔫᖕᓂᒃ – (1) ᑐᐊᕕᕐᓇᖅᑐᒃᑯᑦ 
ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᖅᑐᖅ (E-DA) ᓄᓇᕗᒻᒥ ᐃᓄᓐᓄᑦ ᓈᒻᒪᒋᔭᐅᔪᓂᒃ 
ᒪᓕᒃᑐᓂᒃ ᐃᓚᒍᑖ 5 ᐊᑖᓂ, ᐊᒻᒪ (2) ᐊᓯᖏᑦ ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᖅᑐᑦ. 
  

5. ᑐᐊᕕᕐᓇᖅᑐᒃᑯᑦ ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᖅᑐᖅ ᐃᓱᒪᒋᔭᐅᔪᓐᓇᖅᑐᑦ ᐅᑯᐊᓕᒫᑦ 
ᐊᑐᖅᐸᑕ: 

• ᐃᖅᑲᓇᐃᔮᖅᑖᕋᓱᐊᖅᑐᖅ ᓄᓇᕗᒻᒥᐅᑕᖅ ᐃᓅᓗᓂ; 
• ᐃᖅᑲᓇᐃᔮᖅᑖᕋᓱᐊᖅᑐᖅ ᐱᓕᕆᐊᖃᖅᓯᒪᒋᐊᓕᒃ ᐱᓕᕆᐊᑦᓴᖏᓐᓂᑦ 

ᐃᖅᑲᓇᐃᔮᑉ ᐊᑯᓂᐅᖏᑦᑐᒥᑦ (ᓲᕐᓗ ᐃᖅᑲᓇᐃᔭᑲᐃᓐᓇᖅᑐᖅ, ᐃᓇᖏᖅᑎ, 
ᐃᓇᖐᓯᒪᑲᐃᓐᓇᖅᑐᖅ, ᓅᑕᐅᑲᐃᓐᓇᕐᓂᖅ ᐃᖅᑲᓇᐃᔮᒧᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᖅ);  

• ᐃᖅᑲᓇᐃᔮᖅᑖᕋᓱᐊᖅᑐᖅ ᖃᐅᔨᒐᓱᐊᖅᑕᐅᓂᕐᒧᑦ ᐃᖅᑲᓇᐃᔮᒧᑦ, 
ᐱᓕᒻᒪᑦᓴᕋᔭᓐᓂᖓᓄᓪᓘᓐᓃᑦ ᐸᕐᓇᐅᑎ ᐊᑐᐃᓐᓇᐅᑎᑕᐅᑉᐸᑦ; 

• ᐃᖅᑲᓇᐃᔮᖅ ᐊᔪᕐᓇᖅᑐᖅᓯᐅᑎᖅᓯᒪᙱᑦᑐᖅ; ᐊᒻᒪᓗ  
• ᐃᖅᑲᓇᐃᔮᖅ ᑮᓇᐅᔭᖃᖅᑎᑕᐅᑉᐸᑦ. 

6. ᐊᓯᖏᑦ ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᖅᑐᑦ ᑐᑦᓯᕋᐅᑕᐅᓂᐊᖅᑐᑦ ᐊᖏᖅᑕᐅᓗᑎᓪᓗ 
ᐅᑯᓂᖓ ᐱᔾᔪᑎᖃᕐᓗᑎᒃ: 

 
• ᐱᔭᑦᓴᖅᑖᖅᑎᑦᓯᓃᑦ ᐃᑲᔪᕈᑕᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐱᓕᕆᕝᕕᐅᔪᒥᓪᓗ 

ᒪᓕᓐᓂᕐᒥᑦ ᐊᑐᕆᐊᓕᒻᒥᑦ ᑎᑎᕋᖅᑕᐅᓯᒪᓂᓕᒻᒥ 23−ᒥ ᓄᓇᕗᒻᒥᑦ ᐊᖏᕈᑎᒥᑦ 
ᐊᒻᒪᓗ ᓯᕗᓪᓕᐅᔾᔭᐅᓂᒃᑯᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐊᑐᐊᒐᒥᑦ; 

 
• ᐃᖅᑲᓇᐃᔮᖅ ᐃᓐᓄᒃᑕᐅᑎᑕᐅᓵᓕᔭᕆᐊᖃᖅᐳᖅ ᑭᖑᕙᓯᙱᓪᓗᑎᒃ 

ᐊᐅᓚᑕᐅᓂᖓ ᐃᒪᐃᑦᑕᕆᐊᓕᒃ ᒐᕙᒪᒃᑯᑦ ᓯᕗᓪᓕᐅᔾᔭᐅᖁᔭᖏᓐᓂᑦ 
ᐱᐊᓂᒃᑕᐅᓯᒪᙱᑦᑐᓕᕆᓗᓂᓗ, ᐃᖅᑲᓇᐃᔭᖅᑎᑦ ᐱᓇᓱᐊᕐᓂᕐᒧᑦ 
ᐱᓕᕆᔾᔪᓯᒃᑯᑦ. 

 
• ᐃᖅᑲᓇᐃᔮᖅ ᑭᓱᓕᕆᔨᓪᓚᕆᒻᒨᖓᑉᐸᑦ ᐊᒥᓲᓇᑎᓪᓗ ᐃᖅᑲᓇᐃᔮᖅᑖᕋᓱᐊᖅᑐᑦ 

ᓄᓇᕗᒻᒥᑦ ᐱᓕᕆᔪᓐᓇᖅᑐᑦ ᐊᑕᐅᓯᑐᐊᕐᓗ ᓇᓗᓇᐃᕐᑕᐅᔪᓐᓇᕐᓗᓂ 
ᐃᖅᑲᓇᐃᔭᕈᓐᓇᕐᓗᓂ. 

 
• ᓂᕈᐊᕋᑦᓴᖃᖏᑉᐸᑦ ᐃᖅᑲᓇᔮᒧᑦ ᑭᓱᓕᕆᔨᓪᓚᕆᐅᓂᖕᒧᑦ ᓄᓇᕗᒻᒥᑦ ᓯᓚᑖᓂᓪᓗ 

ᐊᔪᙱᑦᓯᐊᕐᑐᖃᕐᓗᓂ ᐊᑐᐃᓐᓇᐅᔪᓐᓇᕐᓗᓂᓗ ᕿᓚᒻᒥᐅᔪᒃᑯᑦ. 
 

• ᐃᖅᑲᓇᐃᔮᖅᑖᕋᓱᐊᖅᑐᖅ ᐊᑐᐃᓐᓇᐅᔪᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᖅ 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᕕᓂᕐᓘᓐᓃᑦ, ᐊᑲᐅᓗᓂ 



 
  

 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᐆᑦᑑᕝᕙ 13, 2023  ᒪᒃᐱᖅᑐᒐᖅ 3 10−ᖓᓂᑦ 

ᐱᓕᕆᓯᒪᓂᑰᓗᓂ ᖃᐅᔨᒪᓗᓂᓗ ᐱᓕᕆᓯᑲᐅᑎᒋᔪᓐᓇᕐᓗᓂᓗ 
ᐱᓕᒻᒪᒃᓴᖅᑕᐅᔭᕆᐊᖃᕋᓂ ᖃᐅᔨᑎᑕᐅᔭᕆᐊᖃᙱᓪᓗᓂᓗ; 

 
7. ᒥᓂᔅᑕᐅᑉ ᑐᓪᓕᐊᑕ ᐊᖓᔪᖅᑳᖓ ᑮᓇᐅᔭᖃᖅᑎᑦᓯᔨ ᐃᖅᑲᓇᐃᔭᕐᕕᒻᒧᑦ/ᑭᒃᑯᑐᐃᓐᓇᓄᑦ 

ᑎᒥᐅᔪᒧᑦ ᑐᓂᓯᓗᓂ ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᕐᒥᒃ ᑎᑎᖅᑲᒥᒃ ᑐᑦᓯᕋᕐᓗᓂ 
ᐊᖏᖅᑕᐅᔪᒪᓂᕐᒧᑦ ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᕐᒧᑦ. 
 
(a) ᑐᐊᕕᕐᓇᖅᑐᒃᑯᑦ ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᖅᑐᑦ ᑐᓂᔭᐅᔪᑦ ᐅᑯᓂᖓ 

ᐃᓗᓕᖃᕆᐊᖃᖅᐳᑦ ᑎᑎᖅᑲᐃᑦ: 
 

• ᐱᓕᕆᕝᕕᒻᒥ ᑐᑦᓯᕋᐅᑦ ᑐᐊᕕᕐᓇᖅᑐᒃᑯᑦ 
ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᖅᑐᖅ ᐊᑎᓕᐅᖅᑕᐅᓗᓂ ᒥᓂᔅᑕᐅᑉ 
ᑐᓪᓕᐊᓄᑦ; 
 

• ᒫᓐᓇᓕᑕᖅ ᐃᖅᑲᓇᐃᔮᕆᓯᒪᔭᖏᑦ ᑎᑎᕋᖅᓯᒪᔪᑦ ᐃᖅᑲᓇᐃᔮᖅᑖᕋᓱᐊᖅᑑᑉ; 
 

• ᐱᓕᒻᒪᑦᓴᕐᓂᕐᒧᑦ ᐸᕐᓇᐅᑎ (ᐱᔭᕆᐊᖃᖅᐸᑦ); 
 

• ᒫᓐᓇᓕᑕᖅ ᐱᓕᕆᓂᕐᒧᑦ ᕿᒥᕐᕈᓂᖅ ᐃᖅᑲᓇᐃᔮᖅᑖᕋᓱᑦᑐᒥᒃ; 
• ᐃᑲᔪᖅᑐᐃᔾᔪᑎᑲᓐᓂᕐᓂᑦ ᑎᑎᖅᑲᓂᒃ ᐱᔭᕆᐊᖃᖅᐸᑦ (ᓲᕐᓗ. 

ᐱᕋᔭᓚᐅᖅᓯᒪᖏᒃᑲᓗᐊᕐᒪᖔᑦ ᖃᐅᔨᓴᖅᑕᐅᓂᕐᒧᑦ ᐅᕝᕙᓘᓐᓃᑦ 
ᐱᔭᕆᐊᑭᑦᑐᓂᒃ ᑲᒪᔪᓐᓇᕐᓂᕐᒧᑦ ᖃᐅᔨᓴᖅᑕᐅᔾᔪᑎᒥᒃ, ᐊᖁᒍᓐᓇᐅᑎᒥᒃ, 
ᓇᓗᓇᐃᖅᓯᓪᓚᕆᒃᑐᒥᒃ ᐱᔪᓐᓇᐅᑎᖃᕐᓂᖓᓂᒃ ᐊᓯᖏᓐᓂᓪᓗ); ᐊᒻᒪᓗ 
 

• ᒫᓐᓇᓕᑕᖅ ᐃᖅᑲᓇᐃᔮᑦ ᖃᐅᔨᓴᖅᑕᐅᔪᑦ ᖃᓄᐃᓕᖓᓂᖏᑦ. 
      
     ᑖᓐᓇ ᑐᓐᓂᖅᑯᑕᐅᔪᖅ ᐊᖑᒻᒪᑎᑉᐸᑦ ᖁᓛᓃᑦᑐᓕᒫᓂᒃ ᐊᑐᖅᑕᐅᔭᕆᐊᓕᓐᓄᑦ, 

ᐃᓚᒋᔭᐅᓗᑎᒃ ᒪᓕᑦᑕᐅᔭᕆᐊᖃᖅᐸᒃᑐᑦ ᐋᖅᑭᒃᑕᐅᓯᒪᔪᑦ ᐃᓚᒍᑖ 5−ᒥ ᖁᓛᓂ, 
ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᑦᓱᐃᓂᐊᖅᐳᑦ, ᐊᑎᓕᐅᕐᓗᑎᒃ, ᑐᓂᓯᓗᑎᓪᓗ 
ᑐᐊᕕᕐᓇᖅᑐᒃᑯᑦ ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᖅᑐᖅ ᐃᓱᒪᓕᐅᕆᖁᔨᓂᕐᒥᒃ (RFD) 
ᒥᓂᔅᑕᐅᖃᑎᒌᓄᑦ.  
 

     ᑖᓐᓇ ᑐᓐᓂᖅᑯᑕᐅᓯᒪᔪᖅ ᐊᖑᒻᒪᑎᙱᑉᐸᑦ ᓇᓕᐊᓐᓂᑐᐃᓐᓇᖅ ᖁᓛᓃᑦᑐᓂᒃ 
ᐊᑐᖅᑕᐅᔭᕆᐊᓕᓐᓂᒃ, ᐃᓚᒋᔭᐅᓗᑎᒃ ᒪᓕᑦᑕᐅᔭᕆᐊᖃᖅᐸᒃᑐᑦ ᐋᖅᑭᑦᑕᐅᓯᒪᔪᑦ 
ᐃᓚᒍᑖ 5−ᒥ ᖁᓛᓂ, ᐅᑎᖅᑎᑕᐅᓂᐊᖅᐳᖅ ᐱᓕᕆᕝᕕᒋᔭᐅᔪᒧᑦ/ᑭᒃᑯᑐᐃᓐᓇᓄᑦ 
ᑎᒥᒋᔭᐅᔪᒧᑦ ᑐᓂᓯᒃᑲᓐᓂᕐᓂᐊᕐᓗᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 



 
  

 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

                                                                       ᑎᓕᓯᔾᔪᑕᐅᓯᒪᔪᖅ 504: 
ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᖅ 

                                                                       ᐱᓇᓱᐊᕋᓂ 
 

ᐆᑦᑑᕝᕙ 13, 2023  ᒪᒃᐱᖅᑐᒐᖅ 4 10−ᖓᓂᑦ 

ᐃᓱᒪᒃᓴᖅᓯᐅᕈᑕᐅᖁᓪᓗᒍ ᐊᑐᖅᑕᐅᒐᔪᑦᑐᖅ (ᐊᓯᖏᑦ 
ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᖅᑐᑦ) ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ 
ᐱᓇᓱᐊᕐᓂᕐᒧᑦ ᐱᓕᕆᔾᔪᓯᒃᑯᑦ. 

 
(b) ᐊᓯᖏᑦ ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᖅᑐᑦ ᑐᓂᔭᐅᔪᑦ ᐅᑯᓂᖓ 

ᐃᓗᓕᖃᕆᐊᖃᖅᐳᑦ ᑎᑎᖅᑲᐃᑦ: 
 

• ᐃᓱᒪᓕᐅᕆᖁᔨᓂᖅ ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᕐᒧᑦ ᒥᓂᔅᑕᐅᑉ 
ᑐᓪᓕᐊᑕ ᐊᑎᓕᐅᕐᓗᓂ;  

 
• ᓄᑖᙳᕆᐊᖅᓯᒪᔪᖅ ᐊᖏᖅᑕᐅᓯᒪᔪᒥᓪᓗ ᐃᖅᑲᓇᐃᔮᑉ 

ᓇᓗᓇᐃᔭᖅᓯᒪᓂᖓᓂᑦ; 
 

• ᐊᑎᓕᐅᖅᓯᒪᔪᒥᒃ ᐃᖅᑲᓇᐃᔭᖅᑎᓴᖅᓯᐅᕐᓂᕐᒧᑦ ᐱᓕᕆᐊᖑᓂᐊᖅᑐᒥᒃ 
ᑐᑦᓯᕋᐅᑎ/ᐃᖅᑲᓇᐃᔮᒧᑦ ᖃᐅᔨᓴᖅᑕᐅᓂᕐᒧᑦ ᑕᑕᑎᕆᐊᓕᒃ; 

 
• ᓄᑖᙳᕆᐊᖅᓯᒪᔪᖅ ᐊᖏᖅᑕᐅᓯᒪᔪᓪᓗ ᑲᑐᔾᔨᖃᑎᒌᕝᕕᒻᒥ ᓇᓗᓇᐃᖅᓯᔾᔪᑎ; 

ᐊᒻᒪᓗ  
 

• ᒫᓐᓇᓕᑕᖅ ᐃᖅᑲᓇᐃᔮᕆᓯᒪᔭᖏᑦ ᑎᑎᕋᖅᓯᒪᔪᑦ ᐃᖅᑲᓇᐃᔮᖅᑖᕋᓱᐊᖅᑑᑉ 
ᐃᓱᒪᒋᔭᐅᓂᐊᖅᑐᖅ ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᕐᒧᑦ. 

 
ᐃᖅᑲᓇᐃᔭᖅᑐᓕᕆᔨᒃᑯᑦ ᕿᒥᕐᕈᓂᐊᖅᑐᑦ ᑐᑦᓯᕋᐅᑎᓂᑦ ᐅᑯᓄᖓ: 
 

• ᒪᓕᑦᓯᐊᕐᓗᓂ ᐊᑕᐅᓯᕐᒥᒃ ᐅᖓᑖᓄᓪᓘᓐᓃᑦ ᐊᖏᖅᑕᐅᓯᒪᔪᒧᑦ ᐱᔾᔪᑕᐅᔪᒧᑦ 
ᐋᖅᑭᒃᑕᐅᓯᒪᔪᒧᑦ ᐃᓚᒍᑖ 6−ᒥ ᖁᓛᓂ; 

 
• ᐊᔾᔨᖃᕐᓗᓂ ᐃᖅᑲᓇᐃᔮᑉ ᓇᓗᓇᐃᔭᖅᓯᒪᓂᖓᓂ ᐃᖅᑲᓇᐃᔮᖅᑖᕋᓱᐊᖅᑐᓪᓗ 

ᐊᔪᙱᓐᓂᖏᓐᓂ ᐃᖅᑲᓇᐃᔭᖃᑦᑕᖅᓯᒪᓂᑰᓗᓂᓗ ᓇᓗᓇᐃᖅᓯᒪᔪᖅ ᒫᓐᓇᐅᔪᖅ 
ᐃᖅᑲᓇᐃᔮᕆᓯᒪᔭᖏᑦ ᑎᑎᕋᖅᓯᒪᔪᓂᑦ (ᐃᖅᑲᓇᐃᔮᖅᑖᕋᓱᐊᖅᑐᖅ 
ᖃᐅᔨᓴᖅᑕᐅᓂᕐᒧᑦ ᓈᒻᒪᒋᔭᐅᔪᓂᑦ ᐃᓂᑖᕆᔭᐅᓯᒪᑉᐸᑦ ᐱᓇᓱᐊᕐᓂᕐᒧᑦ 
ᐱᓕᕆᔾᔪᓯᒃᑯᑦ); 

 
• ᑐᓴᐅᒪᔾᔪᑎᑦᓴᖅ ᐃᖅᑲᓇᐃᔭᕐᕕᒻᒥ ᐱᓕᕆᓂᕆᔭᖏᑦ ᐃᓄᒻᒧᑦ; 

 



 
  

 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

                                                                       ᑎᓕᓯᔾᔪᑕᐅᓯᒪᔪᖅ 504: 
ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᖅ 

                                                                       ᐱᓇᓱᐊᕋᓂ 
 

ᐆᑦᑑᕝᕙ 13, 2023  ᒪᒃᐱᖅᑐᒐᖅ 5 10−ᖓᓂᑦ 

• ᑐᓴᒪᔾᔪᑎᑦᓴᖅ ᖃᓄᐃᓕᐅᖅᓯᒪᒻᒪᖔᑕ ᐱᓕᕆᕝᕕᒻᒥᐅᑕᖅ 
ᐃᓐᓄᑦᑕᐅᑎᒐᓱᐊᖅᓱᒍ ᐃᖅᑲᓇᐃᔮᑦᓴᖅ; ᐊᒻᒪᓗ 

 
• ᐃᖅᑲᓇᐃᔮᒃᓴᓄᑦ ᑕᑎᒋᔭᐅᔭᕆᐊᖃᖅᑐᓄᑦ ᐊᑦᑐᖅᑕᐅᓴᕋᐃᔪᓄᓪᓘᓐᓃᑦ 

ᐃᖅᑲᓇᐃᔮᓄᑦ, ᐱᕋᔭᓚᐅᖅᓯᒪᓂᕐᒧᑦ ᑎᑎᖅᑲᖁᑎᑦ ᐱᔭᕇᖅᑕᐅᔭᕆᐊᓖᑦ. 
 

ᑖᓐᓇ ᑐᓐᓂᖅᑯᑕᐅᓯᒪᔪᖅ ᐊᖑᒻᒪᑎᙱᑉᐸᑦ ᓇᓕᐊᓐᓂᑐᐃᓐᓇᖅ ᖁᓛᓃᑦᑐᓂᒃ 
ᐊᑐᖅᑕᐅᔭᕆᐊᓕᓐᓂᒃ, ᐅᑎᖅᑎᑕᐅᓂᐊᖅᐳᖅ ᐱᓕᕆᕝᕕᒻᒧᑦ/ᑭᒃᑯᑐᐃᓐᓇᓄᑦ 
ᑎᒥᒋᔭᐅᔪᒧᑦ ᑐᓂᓯᒃᑲᓐᓂᕐᓂᐊᕐᓗᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐃᓐᓄᒃᑕᐅᓂᐊᕐᓗᑎᒃ 
ᐱᓇᓱᐊᕐᓂᕐᒧᑦ ᐱᓕᕆᔾᔪᓯᒃᑯᑦ. 

 
ᑐᓂᓯᔪᖅ ᑎᑭᐅᒪᑉᐸᑦ ᑕᒪᐃᓐᓂᒃ ᖁᓛᓃᑦᑐᓂᑦ ᐱᔭᕆᐊᖃᖅᑐᓂᑦ, ᐃᓱᒪᓕᐅᖁᔨᓂᖅ 
ᐅᑎᖅᑎᑕᐅᓂᐊᖅᑐᖅ ᐱᓕᕆᕝᕕᒻᒧᑦ/ᑭᒃᑯᑐᐃᓐᓇᓄᑦ ᑎᒥᐅᔪᒧᑦ ᒥᓂᔅᑕᐅᑉ ᑐᓪᓕᐊᑕ 
ᐊᖓᔪᖅᑳᖓᓄᑦ ᑐᓴᖅᑎᑦᑎᓗᓂ ᒥᓂᔅᑕᒥᓂᒃ ᐱᓗᓂᓗ ᒥᓂᔅᑕᐅᑉ ᐊᑎᓕᐅᖅᑕᖓᓂᒃ. 
ᒥᓂᔅᑕ ᐊᖏᖅᐸᑦ, ᐊᑎᓕᐅᖅᑕᐅᓯᒪᔪᖅ ᐃᓱᒪᓕᐅᖁᔨᓂᖅ 
ᑐᓐᓂᖅᑯᑕᐅᒃᑲᓐᓂᓕᖅᐸᑉᐳᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

 
ᐃᖅᑲᓇᐃᔭᖅᑐᓕᕆᔨᒃᑯᑦ ᐋᖅᑭᑦᓱᐃᓂᐊᖅᑐᑦ ᑲᑎᖅᓱᖅᓯᒪᔪᓂᒃ ᑐᓐᓂᖅᑯᑕᐅᓂᐊᖅᑐᓂᒃ 
ᑎᑎᕋᖅᑎᒧᑦ ᒥᓂᔅᑕᐅᖃᑎᒌᓄᑦ ᐃᓚᓕᐅᔾᔭᐅᖁᓪᓗᒋᑦ ᑭᖑᓪᓕᕐᒥ ᐊᑐᐃᓐᓇᐅᓛᖅᑐᓄᑦ 
ᒥᓂᔅᑕᐅᖃᑎᒌᓄᑦ ᑲᑎᒪᔾᔪᑎᒃᓴᓄᑦ. ᑲᑎᖅᓱᒐᐃᑦ ᐃᓚᖃᕐᓂᐊᖅᐳᑦ ᑎᑎᖅᑲᓪᓚᑦᑖᓂᒃ, 
ᐊᑕᐅᓯᖅ ᐱᐊᓂᒃᓯᒪᔪᖅ ᐊᔾᔨᖓ ᐃᖅᑲᓇᐃᔭᖅᑎᑖᖅᑎᑕᐅᑐᐃᓐᓇᕐᓂᕐᒧᑦ ᑐᑦᓯᕋᐅᑎ, 
ᐊᓯᖏᓪᓗ ᐃᑲᔪᖅᓱᐃᔪᑦ ᐊᔾᔨᖏᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᑦ ᐱᔭᐅᔭᕆᐊᓖᑦ ᒥᓂᔅᑕᐃᑦ 
ᑎᑎᕋᖅᑎᖓᓄᑦ. 

 
8. ᒥᓂᔅᑕᐅᖃᑎᒌᓄᑦ ᐊᖏᖅᑕᐅᑉᐸᑦ, ᑎᑎᕋᖅᑎ ᒥᓂᔅᑕᐅᖃᑎᒌᓄᑦ ᐱᕙᒌᔭᕐᓂᐊᖅᐳᖅ 

ᑐᓂᓯᓗᓂᓗ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕᐅᖃᑎᒌᓂᑦ ᐲᖅᓯᓗᓂ 
ᑎᑎᕋᖅᑕᐅᓯᒪᔪᓂᒃᐃᖅᑲᓇᐃᔭᖅᑖᖅᑎᑕᐅᑐᐃᓐᓇᖅᑐᖅ ᐊᖏᖅᑕᐅᓂᕐᒧᑦ. 

 
9. ᐱᔭᐅᓚᐅᕐᓗᓂ ᒥᓂᔅᑕᐅᖃᑎᒌᓂᑦ ᐲᖅᑕᐅᓂᖅ, ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᕝᕕᒻᒧᑦ/ᑭᒃᑯᑐᐃᓐᓇᓄᑦ ᑎᒥᒋᔭᐅᔪᑦ ᑎᓕᔭᐅᓯᒪᔪᒥᒃ ᐃᖅᑲᓇᐃᔭᖅᑎᖃᕐᓂᕐᒧᑦ 
ᐱᔪᓐᓇᐅᑎᓕᒻᒥᒃ (ᐱᑕᖃᖅᐸᑦ) ᐊᑐᐃᓐᓇᕈᖅᑎᑦᓯᓂᐊᖅᐳᑦ ᐃᖅᑲᓇᐃᔮᒃᓴᒥᒃ 
ᐱᔭᑦᓴᑖᖅᑎᑕᐅᔪᒧᑦ. 

 
10. ᐱᔭᐅᓚᐅᖅᑎᓪᓗᒍ ᐊᑎᓕᐅᖅᑕᐅᓯᒪᔪᖅ ᐃᖅᑲᓇᐃᔮᒃᓴᖅ ᐊᑐᐃᓐᓇᐅᑎᑕᐅᔪᖅ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕝᕕᒻᒧᑦ/ᑭᒃᑯᑐᐃᓐᓇᓄᑦ ᑎᒥᐅᔪᑦ ᑎᓕᔭᐅᓯᒪᔪᒧᑦ 
ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᐱᔪᓐᓇᐅᑎᓕᒻᒧᑦ (ᐱᑕᖃᖅᐸᑦ) ᐊᑐᐃᓐᓇᕈᖅᑎᕆᓂᐊᖅᐳᑦ 



 
  

 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

                                                                       ᑎᓕᓯᔾᔪᑕᐅᓯᒪᔪᖅ 504: 
ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᖅ 

                                                                       ᐱᓇᓱᐊᕋᓂ 
 

ᐆᑦᑑᕝᕙ 13, 2023  ᒪᒃᐱᖅᑐᒐᖅ 6 10−ᖓᓂᑦ 

ᑐᓂᓯᓗᑎᓪᓗ ᑮᓇᐅᔭᓕᕆᔨᒃᑯᓐᓄᑦ, ᑕᒪᕐᒥᑦᓯᐊᖅ ᐱᔭᐅᔭᕆᐊᓖᑦ ᑐᓴᐅᒪᔾᔪᑎᑦᓴᐃᑦ 
ᑲᔪᓯᑎᑦᓯᓂᕐᒧᑦ ᐊᑭᓕᖅᑐᖅᑕᐅᕙᓐᓂᕐᒧᑦ ᐱᕚᓪᓕᕈᑕᐅᕙᑦᑐᓄᓪᓗ. 

 
ᓅᑕᐅᓯᒪᑲᐃᓐᓇᕐᓂᖅ ᐃᖅᑲᓇᐃᔮᒧᑦ 
 

11. ᐱᓕᕆᕝᕕᒃ ᓂᕈᐊᕈᓐᓇᖅᐳᑦ ᐅᑯᓂᖓ ᐱᖓᓱᓂᒃ ᐱᓕᕆᐊᖑᖔᕈᓐᓇᖅᑐᓂᒃ 
ᐊᑐᓕᖅᑎᑦᓯᓂᕐᒧᑦ ᓅᑕᐅᓯᒪᓂᕐᒧᑦ ᐱᓕᕆᐊᑦᓴᓂᒃ: 

ᐱᓕᕆᐊᖑᖔᕈᓐᓇᖅᑐᖅ A − ᐱᓇᓱᐊᕐᓂᕐᒨᖏᑦᑐᖅ ᓅᑕᐅᓯᒪᑲᐃᓐᓇᕐᓂᖅ 
ᐃᖅᑲᓇᐃᔮᒧᑦ 

ᐱᓕᕆᐊᖑᖔᕈᓐᓇᖅᑐᖅ B − ᐱᓇᓱᐊᕐᓂᕐᒧᑦ ᐃᖅᑲᓇᐃᔭᕐᕕᒋᔭᖏᓐᓂ 
ᓅᑕᐅᓯᒪᑲᐃᓐᓇᕐᓂᖅ ᐃᖅᑲᓇᐃᔮᒧᑦ 

ᐱᓕᕆᐊᖑᒑᕈᓐᓴᖅᑐᖅ C − ᐱᓇᓱᐊᕐᓂᕐᒧᑦ ᐱᓕᕆᖃᑎᒌᓂᑦ 
ᓅᑕᐅᓯᒪᑲᐃᓐᓇᕐᓂᖅ ᐃᖅᑲᓇᐃᔮᒧᑦ 

 
12. ᓅᑕᐅᑲᐃᓐᓇᕐᓂᖅ ᐃᖅᑲᓇᐃᔮᒧᑦ ᐱᕕᑦᓴᖃᑲᐃᓐᓇᕐᓂᖅ ᒫᓐᓇ ᓄᓇᕗᑦ ᒐᕙᒪᖓᑕ 

ᐃᖅᑲᓇᐃᔭᖅᑎᖏᓐᓄᑦ ᐱᕙᓪᓕᐊᑎᑦᓯᓂᕐᒧᑦ ᓄᑖᓂᒃ ᐊᔪᙱᑕᖃᕐᓂᕐᒧᑦ 
ᐊᑐᐃᓐᓇᐅᑎᑦᓯᓂᕐᒧᓪᓘᓐᓃᑦ ᐊᔪᙱᓐᓂᕐᒥᒃ ᐱᑐᐃᓐᓇᐅᙱᑦᑐᒥᒃ ᐃᓂᒥ ᐃᑲᔪᕈᒪᓂᕐᒧᑦ 
ᐱᓕᕆᕝᕕᒋᔭᐅᔪᒥᒃ ᑲᔪᓯᑎᑦᓯᓂᐊᕐᓗᑎᒃ ᐱᓕᕆᐊᑦᓴᓂᒃ ᐱᔨᑦᓯᕋᐅᑎᓂᓪᓘᓐᓃᑦ. 

 
13. ᓅᑕᐅᑲᐃᓐᓇᕐᓂᖅ ᐃᖅᑲᓇᐃᔮᒧᑦ ᐊᑐᖅᑕᐅᑲᐃᓐᓇᑐᐃᓐᓇᖅᑐᖅ ᐊᑐᕈᓐᓇᖅᓱᑎᓪᓗ 

ᐅᓄᓛᖃᕐᓗᒍ ᐊᕐᕌᒍᓄᑦ ᐱᖓᓱᓄᑦ ᐃᓚᒋᔭᐅᓪᓗᑎᒃ ᐃᓘᓐᓇᑎᒃ ᐅᖓᕙᕆᐊᖅᑕᐅᔪᑦ. 
ᓅᑕᐅᑲᐃᓐᓇᕐᓂᖅ ᐃᖅᑲᓇᐃᔮᒧᑦ ᐊᑯᓐᓂᖓᓃᒍᓐᓇᖅᑐᖅ ᐃᒻᒥᑰᖅᑐᓄᑦ ᐱᓕᕆᕝᕕᐅᔪᓄᑦ 
(ᐱᓕᕆᕝᕕᐅᖃᑎᒌᑦ ᐃᓗᐊᓂ) ᐱᓕᕆᕝᕕᒻᒥᓪᓘᓐᓃᑦ (ᐃᓗᐊᓂ ᐱᓕᕆᕝᕕᐅᑉ). 

 
14. ᓅᑕᐅᑲᐃᓐᓇᕐᓂᖅ ᐃᖅᑲᓇᐃᔮᒧᑦ ᐱᕚᓪᓕᕈᑕᐅᔪᓐᓇᖅᑐᖅ ᐊᒻᒪᓗ ᑕᐃᒪᐃᓐᓂᖓᓄᑦ 

ᑭᓪᓕᖃᖅᓱᓂ ᐱᔾᔪᑎᒋᓗᒍ ᑮᓇᐅᔭᓕᐊᓄᑦ ᐱᔪᒪᓂᖃᕐᓂᖅ.  
 

15. ᑮᓇᐅᔾᔭᒃᓵᖏᑦ ᓅᑕᐅᑲᐃᓐᓇᕐᓂᖅ ᐃᖅᑲᓇᐃᔮᒧᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ 
ᑲᑐᔾᔨᖃᑎᒌᓂᑦ ᐅᕝᕙᓘᓐᓃᑦ ᐃᓚᐅᑎᑕᐅᙱᑦᑐᑦ ᐃᖅᑲᓇᐃᔮᑦ ᐊᐅᓚᑦᓯᔨᒻᒪᕆᓐᓄᑦ 
ᐋᔩᖃᑎᒌᒍᑕᐅᔪᓐᓇᖅᑐᑦ ᐱᓕᕆᕝᕕᒻᒧᑦ ᐊᖏᖅᑕᐅᔭᕆᐊᖃᖅᓱᑎᓪᓗ ᒥᓂᔅᑕᐅᑉ 
ᑐᓪᓕᐊᑕ ᐊᖓᔪᖅᑳᖓᓄᑦ. 

 
16. ᐃᖅᑲᓇᐃᔭᖅᑏᑦ ᐊᖏᖅᐸᑕ ᓅᑕᐅᑲᐃᓐᓇᕐᓂᖅ ᐃᖅᑲᓇᐃᔮᒧᑦ ᐊᖏᕆᐊᖃᖅᐳᑦ 

ᐊᑐᕆᐊᓖᑦ ᒪᓕᒋᐊᓖᓪᓗ ᐱᓕᕆᐊᑦᓴᕆᑎᑕᐅᔪᒧᑦ ᐃᖅᑲᓇᐃᔮᒧᑦ ᐃᓚᒋᔭᐅᓗᑎᒃ 
ᓅᑕᐅᔪᑦ ᐊᓯᐊᓄᑦ ᐋᔩᖃᑎᒌᒃᑎᓄᑦ. 

 



 
  

 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

                                                                       ᑎᓕᓯᔾᔪᑕᐅᓯᒪᔪᖅ 504: 
ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᖅ 

                                                                       ᐱᓇᓱᐊᕋᓂ 
 

ᐆᑦᑑᕝᕙ 13, 2023  ᒪᒃᐱᖅᑐᒐᖅ 7 10−ᖓᓂᑦ 

17. ᓅᑕᐅᑲᐃᓐᓇᕐᓂᖅ ᐃᖅᑲᓇᐃᔮᒧᑦ ᐱᔭᕇᖅᐸᑦ, ᐱᓕᕆᐊᖑᖔᕈᓐᓇᖅᑐᖅ A−ᒥ 
ᐃᖅᑲᓇᐃᔭᖅᑎ ᐅᑎᕐᓂᐊᕐᓂᕋᖅᑕᐅᕗᖅ ᐃᖅᑲᓇᐃᔮᕆᓚᐅᖅᑕᒥᓄᑦ. 

ᐱᓕᕆᐊᖑᖔᕈᓐᓇᖅᑐᒥ  
B ᐊᒻᒪᓗ C ᐃᖅᑲᓇᐃᔭᖅᑎ ᐅᑎᕐᓂᐊᕐᓂᕋᖅᑕᐅᕗᖅ ᐃᖅᑲᓇᐃᔮᕆᓚᐅᖅᑕᒥᓄᑦ 
ᐅᕝᕙᓘᓐᓃᑦ ᐊᔾᔨᐸᓗᐊᓄᑦ ᐃᖅᑲᓇᐃᔮᒧᑦ ᓯᕗᓪᓕᕐᒥ ᐃᖅᑲᓇᐃᔭᖅᑎᑖᖅᑐᓕᕆᔨᒧᑦ 

ᐅᕝᕙᓘᓐᓃᑦ 
ᓅᑕᐅᑲᐃᓐᓇᕐᓂᖅ ᐃᖅᑲᓇᐃᔮᒧᑦ. 

 
18. ᓅᑕᐅᔭᕆᐊᖃᖅᑐᓕᒫᑦ ᐃᖅᑲᓇᐃᔮᒧᑦ ᐊᑎᓕᐅᖅᑕᐅᔭᕆᐊᖃᖅᐳᑦ ᐃᖅᑲᓇᐃᔭᖅᑎᒧᑦ, 

ᒥᓂᔅᑕᐅᑉ ᑐᓪᓕᖏᓐᓄᑦ ᑐᓐᓂᖅᑯᑕᐅᓗᑎᓪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᑐᑦᑕᕐᕕᖏᓐᓄᑦ 
ᕿᒥᕐᕈᔭᐅᖁᓪᓗᒋᑦ. ᒥᓂᔅᑕᐅᑉ ᑐᓪᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᑎᓕᐅᕐᓂᐊᖅᐳᖅ 
ᐊᖏᖅᑕᐅᓯᒪᔪᒥᑦ ᓅᑕᐅᑲᐃᓐᓇᕐᓂᖅ ᐃᖅᑲᓇᐃᔮᒧᑦ ᐊᒻᒪ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᒋᐊᖅᑎᑦᓯᓂᐊᖅᐳᑦ ᖃᓄᑐᐃᓐᓇᖅ ᐊᑭᓕᖅᑕᐅᔭᕆᐊᓕᓐᓂᑦ. 

 
19. ᓅᑕᐅᑲᐃᓐᓇᕐᓂᖅ ᐃᖅᑲᓇᐃᔮᒧᑦ ᐋᖅᑭᒋᐊᖅᑕᐅᔪᓐᓇᖅᑐᖅ ᐊᖏᕈᑎᖃᕐᓗᓂ 

ᐃᓚᐅᔪᓕᒫᓄᑦ ᓄᖅᑲᖅᑎᑕᐅᓗᓂᓘᓐᓃᑦ 30−ᓄ ᐅᓪᓗᓄᑦ ᖃᐅᔨᒃᑲᐃᓗᓂ 
ᓇᓕᐊᓐᓂᑐᐃᓐᓇᖅ ᐱᓕᕆᖃᑕᐅᔪᓂᒃ. 

 
20. ᐃᖅᑲᓇᐃᔭᖅᑏᑦ ᐱᓇᓱᐊᖅᑐᑦ ᐱᓕᕆᐊᖑᖔᕈᓐᓇᖅᑐᒥᒃ B ᐊᒻᒪᓗ C ᑎᑎᕋᖅᓯᒪᔪᒥᒃ 

ᐃᑲᔪᖅᑐᖅᑕᐅᓯᒪᔭᕆᐊᖃᖅᐳᑦ ᒥᓂᔅᑕᐅᑉ ᑐᓪᓕᐊᑕ ᐊᖓᔪᖅᑳᖓᓂᑦ 
ᐃᓚᓕᐅᔾᔭᐅᓯᒪᓗᓂ ᐱᓇᓱᐊᕈᑎᖓ. 

 
21. ᑐᓴᖅᑕᐅᔪᒃᓴᒃᑲᓐᓃᑦ ᓅᑕᐅᑲᐃᓐᓇᕐᓂᖅ ᐃᖅᑲᓇᐃᔮᒧᑦ ᓇᓂᔭᐅᑐᐃᓐᓇᕆᐊᖃᖅᐳᑦ 

ᐃᖅᑲᓇᐃᔭᖅᑎᓄᑦ ᒪᓕᒐᐃᑦ308 − ᓅᑕᐅᑲᐃᓐᓇᕐᓂᖅ ᐃᖅᑲᓇᐃᔮᒧᑦ. 
 
ᑭᖑᕐᕕᖅᑕᐅᔪᑦ 
 

22. ᑭᖑᕐᕕᖅᑕᐅᔪᖅ ᐱᔭᑦᓴᖃᖅᑎᑕᐅᑲᐃᓐᓇᕐᓂᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖓᓄᑦ 
ᓯᓚᑖᓃᑦᑐᒧᑦ ᑲᑐᔾᔨᖃᑎᒌᕝᕕᒻᒧᑦ ᐅᕝᕙᓘᓐᓃᑦ ᐃᓄᒻᒧᑦ ᐃᖅᑲᓇᐃᔮᖃᖅᑐᒧᑦ ᓯᓚᑖᓂ 
ᑲᑐᔾᔨᖃᑎᒌᕝᕕᒻᒥ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᑦᓴᒧᑦ. 

 
23. ᑭᖑᕐᕕᖅᑕᐅᔪᑦ ᐊᑐᐃᓐᓇᐅᑎᑦᓯᕗᖅ ᐱᕙᓪᓕᐊᓂᖓᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ 

ᓯᓚᑖᓂᓘᓐᓃᑦ ᑐᑦᑕᕐᕕᒻᒥ ᐱᖁᓪᓗᒋᑦ ᐊᑯᓂᐅᙱᑦᑐᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᔭᕆᐊᖃᖅᑕᖏᓐᓂ ᑕᐃᒃᑯᐊ ᐱᔭᕆᐊᓕᖏᑦ ᑲᔪᓯᑦᓯᐊᕈᓐᓇᙱᑉᐸᑕ 
ᐃᖅᑲᓇᐃᔭᓕᖅᑎᑦᑎᓂᕐᓂ, ᐅᖃᐅᓯᖃᕐᓂᕐᒧᓪᓘᓐᓃᑦ ᐃᖅᑲᓇᐃᔮᓂᒃ ᐱᕙᓪᓕᐊᑎᑦᓯᓂᕐᒥ 
ᐃᖅᑲᓇᐃᔭᖅᑎᓄᑦ ᓈᒻᒪᒋᔭᐅᖁᓪᓗᒋᑦ ᓯᕗᓂᑦᑎᓐᓂ ᐱᔭᕆᐊᓕᖏᑦ ᓄᓇᕗᒻᒥ ᒐᕙᒪᒃᑯᓐᓂ. 



 
  

 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

                                                                       ᑎᓕᓯᔾᔪᑕᐅᓯᒪᔪᖅ 504: 
ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᖅ 

                                                                       ᐱᓇᓱᐊᕋᓂ 
 

ᐆᑦᑑᕝᕙ 13, 2023  ᒪᒃᐱᖅᑐᒐᖅ 8 10−ᖓᓂᑦ 

 
24. ᑭᖑᕐᕕᖅᑕᐅᔪᑦ ᑐᕌᖓᙱᑦᑐᑦ ᐃᖅᑲᓇᐃᔮᓂᒃ ᐱᕚᓪᓕᖅᑎᑦᓯᓂᕐᒧᑦ. ᑭᓯᐊᓂ, 

ᐊᑐᐃᓐᓇᐅᑎᑦᓯᕗᖅ ᐊᒥᐊᒃᑯᓂᒃ ᐃᑲᔫᑕᐅᔪᓐᓇᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ 
ᐱᕙᓪᓕᐊᑎᑦᓯᓂᕐᒧᑦ ᐃᖅᑲᓇᐃᔭᖅᑎᐅᑉ ᖃᐅᔨᒪᓂᕆᔭᖓᓂᒃ, ᐊᔪᙱᑕᖃᕐᓂᕐᒧᑦ, 
ᐱᔪᓐᓇᕐᓂᖏᓐᓂᒃ, ᐱᓕᕆᖃᑦᑕᖅᓯᒪᓂᑰᓂᖏᓐᓂᓪᓗ ᐱᔭᐅᓯᒪᔭᕆᐊᓕᓐᓂᒃ ᐃᑲᔪᕈᒪᓗᓂ 
ᓄᓇᕗᑦ ᒐᕙᒪᒃᑯᖏᓐᓂᒃ ᐊᓂᒍᖅᑎᑦᓯᓂᐊᕐᓗᑎᒃ ᑐᕌᕆᔭᒥᓄᑦ. 

 
25. ᐱᑖᖅᑎᑕᐅᔪᑦ ᑲᑐᔾᔨᖃᑎᒌᖑᔪᑦ ᐊᑭᓖᒐᔪᒃᐸᑉᐳᑦ ᐊᑕᖏᖅᓱᒋᑦ ᐊᑭᖏᓐᓂᒃ 

ᐊᑦᑐᐊᓂᓕᓐᓂᒃ ᑭᖑᕐᕕᖅᑕᐅᔪᖅ ᐃᓚᒋᔭᐅᓪᓗᑎᒃ ᑕᒪᕐᒥᑦᓯᐊᖅ 
ᐊᑭᓕᖅᓱᖅᑕᐅᓂᕆᔭᐅᔪᑦ, ᐃᑲᔫᑕᐅᔪᑦ, ᐊᐅᓪᓚᖃᑦᑕᕐᓂᕐᒧᑦ, ᐊᐅᓚᑦᓯᓂᕐᒧᑦ 
ᐊᑭᓕᖅᑐᕋᑦᓴᐃᑦ ᐊᒻᒪ ᑕᐃᒃᑯᓄᖓ ᓅᓐᓂᕐᒧᑦ ᑭᖑᕐᕕᖅᑕᐅᔪᖅ ᐊᓯᖏᓐᓄᓪᓗ 
ᐊᑦᑐᐊᓂᓕᓐᓄᑦ ᐊᑭᓕᖅᑐᕋᑦᓴᓄᑦ. ᖃᓄᐃᑦᑐᖃᑐᐃᓐᓇᕆᐊᓕᒃ, ᑭᓯᐊᓂ, 
ᐊᑭᓂᑦ−ᑲᑐᔾᔨᓗᑎᒃ ᐋᖅᑭᒃᓯᔪᖃᑐᐃᓐᓇᕆᐊᓕᒃ. 

 
26. ᐃᓱᒪᒋᔭᐅᓂᐊᕐᓗᓂ ᑭᖑᕐᕕᖅᑕᐅᓂᕐᒧᑦ, ᐃᖅᑲᓇᐃᔭᖅᑎ ᐅᑯᓂᖓ ᒪᓕᒋᐊᖃᖅᐳᖅ 

ᓈᒻᒪᒋᔭᐅᔪᓂᒃ: 
 

• ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ ᐃᖅᑲᓇᐃᔭᕐᓃᑦ ᖃᓄᐃᓕᖓᓂᖓ: 
• ᖃᐅᔨᓴᖅᑕᐅᓂᖓᑕ ᐱᔭᕇᖅᓯᒪᓗᓂ; 
• ᒫᓐᓇᓕᑕᖅ ᐱᐅᔪᒥᒃ ᐱᓕᕆᐊᖃᕐᓂᕐᒧᑦ ᖃᐅᔨᓴᖅᑕᐅᓯᒪᓂᖃᕐᓗᓂ  ᐊᑭᖓᓂᒃ; 

ᐊᒻᒪᓗ, 
• ᑐᑦᓯᕋᖅᓯᒪᔪᑦ ᐊᖏᖅᑕᐅᓯᒪᓪᓗᑎᓪᓗ ᒥᓂᔅᑕᐅᑉ ᑐᓪᓕᐊᓄᑦ 

ᐃᖅᑲᓇᐃᔭᖅᑎᑦᓯᔪᓄᑦ ᑲᑐᔾᔨᖃᑎᒌᒧᑦ. 
 

27. ᐊᑐᖅᑕᐅᔪᓐᓇᖅᑐᒥᒃ ᑭᖑᕐᕕᖅᑕᐅᔪᑦ ᐊᑐᐃᓐᓇᐅᓕᐊᕐᓗᓂ ᑭᒃᑯᑐᐃᓐᓇᓄᑦ 
ᑐᖅᑯᖅᓯᓯᒪᕝᕕᓐᓂ. 

 
28. ᑐᓴᖅᑕᐅᔪᒃᓴᒃᑲᓐᓃᑦ ᑭᖑᕐᕕᖅᑕᐅᔪᑦ ᓇᓂᔭᐅᑐᐃᓐᓇᕆᐊᖃᖅᐳᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ307−ᒥ− ᑭᖑᕐᕕᖅᑕᐅᔪᑦ. 
 
ᐃᖅᑲᓇᐃᔮᖃᕈᓐᓃᖅᑎᑕᐅᓂᖅ 
 

29. ᐃᖅᑲᓇᐃᔭᕈᓐᓃᖅᑎᑕᐅᓂᖅ ᑐᑭᓕᒃ ᐃᖅᑲᓇᐃᔭᖅᑎ ᐱᔭᒃᓴᖃᙱᓐᓂᖓᓄᑦ 
ᐃᖅᑲᓇᐃᔭᕈᓐᓃᖅᑎᑕᐅᔪᖅ ᐱᓕᕆᐊᒃᓴᖓᓘᓐᓃᑦ ᓄᖅᑲᖅᐸᑦ 
ᐃᖅᑲᓇᐃᔭᐃᓐᓇᕈᓐᓇᕋᓗᐊᕐᓗᓂ ᒐᕙᒪᒃᑯᓐᓄᑦ. 

 



 
  

 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

                                                                       ᑎᓕᓯᔾᔪᑕᐅᓯᒪᔪᖅ 504: 
ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᖅ 

                                                                       ᐱᓇᓱᐊᕋᓂ 
 

ᐆᑦᑑᕝᕙ 13, 2023  ᒪᒃᐱᖅᑐᒐᖅ 9 10−ᖓᓂᑦ 

30. ᓯᕗᓪᓕᐅᔾᔭᐅᔪᖅ ᐃᖅᑲᓇᐃᔭᖅᑎᑦᓯᓂᕐᒧᑦ ᐱᔪᓐᓇᐅᑎᒋᔭᐅᔪᑦ ᐱᑕᖃᖅᐳᑦ 
ᐃᖅᑲᓇᐃᔭᖅᑎᓄᑦ ᓇᓗᓇᐃᖅᑕᐅᓯᒪᔪᓄᑦ ᐃᖅᑲᓇᐃᔭᕈᓐᓃᖅᑎᑕᐅᓂᐊᕐᓂᕐᒥᒃ. 

 
31. ᐃᖅᑲᓇᐃᔭᐃᓐᓇᖅᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᖏᑦ ᐲᖅᑕᐅᓂᐊᖅᑐᑦ 

ᓅᑕᐅᓗᑎᓪᓘᓐᓃᑦ ᐊᓯᐊᓄᑦ ᓄᓇᓕᓐᓄᑦ ᐊᑐᐃᓐᓇᐅᑎᑕᐅᓗᑎᑦ ᑎᑎᕋᖅᓯᒪᔪᒥᒃ 
ᖃᐅᔨᑎᑦᓯᔾᔪᑎᒥᒃ ᐊᑦᑐᖅᑕᐅᔪᒧᑦ ᐃᖅᑲᓇᐃᔭᖅᑎᐅᑉ ᖃᓄᐃᓕᖓᓂᖓᓂᒃ ᐊᒻᒪᓗ, 
ᐃᓛᓐᓂᒃᑯᑦ, ᐃᖅᑲᓇᐃᔭᕈᓐᓃᖅᑎᑕᐅᓂᕐᒧᑦ ᖃᐅᔨᒃᑲᐃᔾᔪᑎ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 
ᐃᓱᓕᕝᕕᖃᖅᑐᓄᑦ ᐃᖅᑲᓇᐃᔭᖅᑎᓄᑦ, ᐱᓇᓱᐊᖏᓐᓇᖅᑐᖅ ᐃᖅᑲᓇᐃᔭᐃᓐᓇᕋᓱᒃᓗᑎᒃ 
ᐃᓱᓕᓐᓇᓱᐊᕐᓂᖓᓄᑦ ᐃᖅᑲᓇᐃᔮᖓᑦ.  

 
32. ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᒋᔭᒃᓴᖃᖅᐳᑦ ᓇᓗᙱᑦᓯᐊᕐᓂᕐᒥᒃ ᑕᒪᒃᑯᐊ ᐊᑦᑐᖅᑕᐅᔪᑦ 

ᐃᖅᑲᓇᐃᔭᖅᑏᑦ ᐃᓱᒪᒋᔭᐅᕙᒃᑲᓗᐊᕐᒪᖔᑕ ᑕᒪᐃᓐᓄᑦ ᐃᓐᓄᒃᓯᒪᙱᑦᑐᓄᑦ ᐃᓂᓄᑦ 
ᐱᓕᕆᕝᕕᒋᔭᒥᓂ ᓴᖅᑭᔮᖅᑎᑦᓯᓂᕐᒧᑦ ᐃᓐᓄᒃᓯᒪᙱᑦᑐᓂᒃ ᒪᑐᐃᙶᖅᑎᓪᓗᒍ 
ᐱᓇᔪᒃᑕᐅᔪᓐᓇᖅᑐᓄᑦ. 

 
33. ᑐᓴᖅᑕᐅᔪᒃᓴᒃᑲᓐᓃᑦ ᐃᖅᑲᓇᐃᔭᕈᓐᓃᖅᑎᑕᐅᔪᓄᑦ ᓇᓂᔭᐅᑐᐃᓐᓇᕆᐊᖃᖅᐳᑦ ᐅᕙᓂ, 

HRM1802 (d)−ᒥ − ᐃᖅᑲᓇᐃᔭᖅᑎᑦᓯᕐᒧᑦ ᓯᕗᓪᓕᖅᐸᐅᔾᔭᐅᓯᒪᔪᑦ. 
 
ᐱᔪᓐᓇᕐᓂᖏᑦ ᖃᐅᔨᒋᐊᕐᕕᒃᓴᐃᓪᓗ 
 

34. ᓄᓇᕘᒥ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐱᖁᔭᖓ  
 

35. ᓄᓇᕗᒻᒥ ᐊᖏᖃᑎᒌᒍᑎ − ᑎᑎᕋᖅᓯᒪᓂᓕᒃ 23 
 

36. ᓄᓇᕗᒻᒥ ᐱᔪᓐᓇᐅᑎᖃᕐᓂᖏᓐᓄᑦ ᐱᖁᔭᖅ 
 

37. ᑲᓇᑕᒥᐅᑦ ᐱᔪᓐᓇᐅᑎᖏᑦ ᐃᓱᒪᖅᓲᑎᖏᓪᓗ 
 

38. ᑲᓇᑕᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ 
 

39. ᓯᕗᓪᓕᐅᔾᔭᐅᔪᒪᔪᑦ ᐃᖅᑲᓇᐃᔭᖅᑎᑦᓯᓂᕐᒧᑦ ᐊᑐᐊᒐᖅ 
 
 
 
ᖃᐅᔨᒋᐊᕐᕕᒃᓴᐃᑦ 

40. ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᒋᐊᒃᑲᓐᓂᕈᒪᓐᓂᕈᕕᑦ ᐅᕗᖓ 
ᖃᐅᔨᒋᐊᕈᓐᓇᖅᑐᑎᑦ: 



 
  

 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

                                                                       ᑎᓕᓯᔾᔪᑕᐅᓯᒪᔪᖅ 504: 
ᐃᖅᑲᓇᐃᔮᖅᑖᖅᑎᑕᐅᑐᐃᓐᓇᕐᓂᖅ 

                                                                       ᐱᓇᓱᐊᕋᓂ 
 

ᐆᑦᑑᕝᕙ 13, 2023  ᒪᒃᐱᖅᑐᒐᖅ 10 10−ᖓᓂᑦ 

 
 

 ᑐᑭᒧᐊᒃᑎᑦᑎᔨ ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ 
 ᐃᖅᑲᓇᐃᔭᖅᑐᓕᕆᔨᒃᑯᑦ 
 ᐃᖃᓗᐃᑦ, ᓄᓇᕗᑦ 
           867-975-6223 
 
 ᐅᕝᕙᓘᓐᓃᑦ 
 
 ᑐᑭᒧᐊᒃᑎᑦᑎᔨ, ᐊᕕᒃᑐᖅᓯᒪᔪᓂ ᐃᖅᑲᓇᐃᔭᖅᑎᓴᖅᓯᐅᖅᑏᑦ  
 ᐃᖅᑲᓇᐃᔭᖅᑐᓕᕆᔨᒃᑯᑦ 
           ᑲᖏᖅᖠᓂᖅ, ᓄᓇᕗᑦ 
           867-645-8062 
 

 


	ᐃᖅᑲᓇᐃᔭᓕᖅᑎᑕᐅᑐᐃᓐᓇᖅᑐᑦ
	ᑭᖑᕐᕕᖅᑕᐅᔪᑦ

